
ᑐᓴᕐᑕᐅᑲᐱᒋᐊᓖᑦ 
 
 

ᓄᓇᕕᒻᒥ ᐃᓗᓯᓕᕆᔨᒃᑯᑦ ᑐᓴᕐᑎᓯᕗᑦ ᐊᓯᑦᔨᑐᕐᒪᑕ ᑲᑎᒪᔨᖏᑦ 

 

ᑰᑦᔪᐊᖅ, ᕕᕗᐊᔨ 17, 2025 – ᓄᓇᕕᒻᒥ ᐃᓗᓯᓕᕆᓂᕐᓄᑦ ᐊᒻᒪᓗ ᐃᓅᓯᓕᕆᓂᕐᓄᑦ ᑲᑎᒪᔩᑦ 
(NRBHSS) ᐅᓪᓗᒥ ᑐᓴᕐᑎᓯᕗᑦ ᐊᓯᑦᔨᑐᒻᒪᕆᒻᒪᑕ ᑲᑎᒪᔨᖏᑦ ᓂᕈᐊᕐᓂᒧᑦ ᐊᒻᒪᓗ ᑲᑎᒪᔩᑦ ᑲᒪᔨᖏᑦᑕ 
ᑲᑎᒪᓂᖓᓂ ᕕᕗᐊᔨ 11, 2025-ᒥ. 

ᓄᕐᖃᑎᕐᓂᖓᑕ ᑐᑭᒧᐊᑦᑎᓯᔨᐅᑉ ᓲᓕ ᕗᐃᑦ-ᑐᐳᐃᑉ ᐱᓇᓱᐊᕈᓯᐅᓚᐅᕐᑐᒥ, ᑲᑎᒪᔩᑦ ᑎᓕᔨᓚᐅᕐᑐᑦ ᕕᒃᑑᔨᐊ 
ᑕᕐᕿᐊᐱᒻᒥᒃ, ᐳᕐᑐᓂᕐᓴᓄᑦ ᐃᓚᐅᓯᒪᔪᒥᒃ, ᑐᑭᒧᐊᑦᑎᓯᔨᐅᓂᕐᒧᑦ. ᐃᓚᐅᕙᒻᒪᑦ ᓄᓇᓕᓐᓂ ᑲᑎᒪᔨᖏᓐᓄᑦ 
ᓄᓇᓖᑦ ᑲᕙᒫᐱᒃᑯᖏᓐᓄᑦ ᖁᐊᖅᑕᒥ, ᐅᐃᒪᓇᕐᓯᔪᓕᕆᔨᐅᑦᓱᓂᓗ ᐊᒻᒪᓗ ᐃᓄᑐᙯᑦ ᐱᒍᑦᔭᐅᓂᖏᓐᓂᒃ 
ᑲᔪᓯᑎᑦᓯᔨᐅᑦᓱᓂ ᓈᒻᒪᓈᕐᑕᐅᔪᖅ ᓲᔪᒥᒃ ᐃᓕᖓᓂᖃᕐᒪᑦ ᓄᓇᓕᓐᓄᑦ. ᑲᒪᒋᔭᖃᓲᒍᓂᖓ ᓄᓇᓕᓐᓂ 
ᐃᓗᓯᓕᕆᓂᕐᓂᒃ ᓈᒻᒪᓯᐊᕐᑐᕆᔭᖅ ᓯᕗᓕᕐᑎᐅᓗᓂ ᓄᓇᕕᒻᒥ ᐃᓗᓯᓕᕆᔨᒃᑯᓂ ᓄᑖᓂᒃ ᑭᒡᒐᑐᕈᑎᖃᓯᓗᓂ 
ᐊᒻᒪᓗ ᐱᒋᐊᕐᕕᓕᑦᑎᓯᔨᐅᓚᖓᓗᓂ.  

ᕕᒃᑐᐊᔨᐊ ᑕᕐᕿᐊᐱᐅᑉ ᑎᓕᔭᐅᓂᖓ ᑐᑭᒧᐊᑦᑎᓯᔨᐅᓂᕐᒧᑦ ᓄᐃᑦᓯᓚᕿᐅᑕᐅᔪᖅ ᐃᓄᑦᑕᖃᕈᓐᓀᓯᔪᒥᒃ 
ᐳᕐᑐᓂᕐᓭᑦ ᑲᒪᔨᖓᑕ ᐃᓂᖓᓂᒃ. ᐊᓕᐊᓕᕐᖁᒍᑦ ᓂᕈᐊᕐᓃᑦ ᑲᑎᒪᓂᖃᕐᑎᓗᒍ ᓄᐃᑦᓯᒍᑕᐅᒻᒥᒪᑕ 
ᓂᕈᐊᕐᑕᐅᓂᖓᓂᒃ ᒥᐊᔨ ᔪᐊᓇᓯᐅᑉ, ᑖᑦᓱᒥᖓ ᐱᒻᒪᕆᒻᒥᒃ ᐃᓂᑖᕐᒥᑎᓗᒍ. ᑖᓐᓇ ᑎᓕᔭᐅᓂᖓ 
ᓱᕐᖁᐃᓇᕐᑎᓯᔪᖅ ᑲᑎᒪᔩᑦ ᑲᔪᓯᓂᖃᓚᖓᓂᖏᓐᓂᒃ ᐱᕙᓪᓕᖁᑎᑖᕐᓱᑎᒃ ᕿᑦᑌᖓᔪᒥᒃ ᑭᒡᒐᑐᕐᑎᑖᕋᒥᒃ 
ᐊᒻᒪᓗ ᐊᒥᓱᐃᓂᒃ ᐱᓯᑎᐅᒍᑎᓕᒻᒥᒃ.  

ᐃᓚᐅᒻᒥᑎᓗᒋᑦ ᑖᒃᑯᓄᖓ ᓯᕗᓕᕐᑎᐅᓃᑦ ᐊᓯᑦᔨᓂᖏᓐᓄᑦ, ᓂᕈᐊᕐᓂᑎᒍᑦ ᑎᓕᔭᐅᓚᐅᕆᕗᑦ ᑕᕐᕋᒥ ᓄᓇᓖᑦ 
ᑭᒡᒐᑐᕐᑎᕆᓂᐊᕐᑕᖏᑦ. ᓄᓇᓖᑦ ᑲᕙᒫᐱᖏᑦᑕ ᑭᒡᒐᑐᕐᑎᒋᓂᐊᕐᑕᖏᑦ ᐅᑯᐊᒍᓯᑎᓗᒋᑦ: 

• ᐅᒥᐅᔭᖅ: ᒣᓇ ᑐᑲᓗᒃ 
• ᐃᓄᑦᔪᐊᖅ: ᐲᑕ ᐃᓄᑉᐸᖅ 
• ᐊᑯᓕᕕᒃ: ᔪᐊᓇᓯ ᐊᓕᖁ 
• ᐊᐅᐸᓗᒃ: ᒫᑭ ᐊᕐᐹᖃᑦᑕᖅ 
• ᑰᑦᔪᐊᖅ: ᒥᐊᔨ ᔪᐊᓇᓯ 
• ᑲᖏᕐᓱᐊᓗᑦᔪᐊᖅ ᑌᕕᑦ ᐋᓇᓈᒃ 
• ᑫᐋᔩᒃᑯᑦ ᑭᒡᒐᑐᕐᑎᖓ: ᐋᑕᒥ ᐊᓓᑯ 

"ᓲᓱᒋᔭᐅᒋᐊᖅ ᐃᑉᐱᒍᓱᑉᐳᖓ ᐊᖏᕐᓱᖓ ᐱᓇᓱᐊᕋᑦᓴᑕᖏᓐᓂᒃ ᑐᑭᒧᐊᑦᑎᓯᔨᐅᓂᐅᑉ. ᑲᑐᑦᔨᓗᑕ ᐃᓚᒋᓗᒋᑦ 
ᑲᒪᒋᔭᖃᑦᓯᐊᑐᑦ ᑲᑎᒪᔨᓄᑦ ᐃᓚᐅᔪᑦ ᐊᒻᒪᓗ ᐱᓇᓱᐊᖃᑎᕗᑦ, ᓯᕗᓂᕐᒥ ᐱᒐᓱᐊᕐᑕᑎᓐᓂᒃ 
ᑲᔪᓯᒍᑎᖃᑦᓯᐊᓚᖓᔪᖓ ᐱᕙᓪᓕᓯᐊᕐᑎᒋᐊᕐᓗᒋᑦ ᐃᓗᓯᓕᕆᓂᕐᓄᑦ ᑭᒡᒐᑐᕈᑏᑦ ᖃᓄᐃᖕᖏᓯᐊᕐᓂᖏᓐᓄᑦ 
ᓄᓇᕕᒻᒥᐅᑦ. ᐱᓇᓱᐊᓚᖓᔪᒍᑦ ᑲᔪᓯᓂᖃᑦᓯᐊᑐᒥᒃ ᓅᒋᐊᓯᓗᑕ ᐊᒻᒪᓗ ᑲᔪᓯᑎᓚᖓᑦᓱᒍ ᓄᐃᑦᓯᕙᓪᓕᐊᓂᕗᑦ 
ᓲᔪᒥᒃ ᑐᖕᖓᕕᖃᕆᐊᖃᕐᓂᕗᑦ ᐃᓕᒪᓕᕇᕐᑐᖅ."  

- ᕕᒃᑐᐊᔨᐊ ᑕᕐᕿᐊᐱᒃ ᑐᑭᒧᐊᑦᑎᓯᔨᖓ ᓄᓇᕕᒻᒥ ᐃᓗᓯᓕᕆᔨᒃᑯᑦ ᑲᑎᒪᔨᖏᑦᑕ 
 

ᔨᐊᓂᕙ ᒪᓂᒃ-ᕗᐊᑦᑭᓐᔅ, ᐳᕐᑐᓂᕐᓭᑦ ᑲᒪᔨᒻᒪᕆᖓ ᓚᓚᐅᕐᑐᖅ “ᓄᓇᕕᒻᒥ ᐃᓗᓯᓕᕆᔨᒃᑯᑦ ᐱᒻᒪᕆᑎᒎᓕᕐᑐᑦ, 
ᐊᒻᒪᓗ ᖃᐅᔨᒪᑦᓱᖓ ᓄᑖᑦ ᓯᕗᓕᕐᑎᐅᓯᔪᑦ ᐊᑖᓂ, ᑲᔪᓯᑎᑦᓯᓚᖓᒋᐊᖅ ᓯᕗᓂᕐᒥ ᐱᒐᓱᐊᒻᒪᕆᓐᓇᑐᑦ 
ᐊᓂᒎᑎᑎᖃᑦᑕᓚᖓᒋᐊᖅ ᐱᔭᕐᓃᑐᐃᑦ ᐊᓂᒍᕐᑎᑲᐱᖃᑦᑕᓗᒋᑦ ᐊᒻᒪᓗ ᐱᒋᐊᒃᑲᓂᑦᓯᐊᖃᑦᑕᓗᑕ. 
ᑲᒪᒋᔭᖃᑦᓯᐊᓂᕗᑦ ᐱᐅᔪᓂᒃ ᐃᓗᓯᓕᕆᓂᕐᓂᒃ ᐊᒻᒪᓗ ᓄᓇᓕᓐᓂᒃ ᐱᒍᑦᔨᒍᑎᒋᒋᐊᓕᕗᑦ 



 

P.O BOX 900, KUUJJUAQ (QUEBEC) J0M 1C0 
TEL: 1-844-964-2244 / 819 964-2222 FAX: 819 964-2888 

ᓯᕗᒧᐊᑦᓯᐊᕈᑎᒋᓂᐊᕋᑦᑎᒍ. ᕿᓚᓈᕐᑐᒍᑦ ᐱᓇᓱᐊᖃᑎᖃᓚᖓᒋᐊᖅ ᐃᓘᓐᓀᓂᒃ ᑲᔪᓯᑎᑦᓯᔨᓂᒃ 
ᓲᖑᓯᑎᕐᓗᒋᑦ ᑭᒡᒐᑐᕐᓂᕗᑦ ᓄᓇᕕᓕᒫᒥ.” 
 
ᓄᓇᕕᒻᒥ ᐃᓗᓯᓕᕆᔨᒃᑯᑦ ᑲᒪᒋᔭᙯᓐᓇᑐᑦ ᓲᖑᓯᑎᕆᓂᕐᒥᒃ ᐊᐅᓚᑦᓯᒍᑎᒥᓂᒃ ᐊᒻᒪᓗ 
ᓱᕐᖁᐃᓇᕐᑎᓯᖏᓐᓇᓱᓂ ᐃᓘᓐᓇᑎᒃ ᓄᓇᓖᑦ ᓄᓇᓕᓕᒫᑦᑎᓂ ᑭᒡᒐᑐᕐᑕᐅᓂᖃᑦᓯᐊᓂᖏᓐᓂᒃ. 

 

 

 

 

 

 

 

 

 

 

 

 

 

 

ᐱᑦᔪᑎᒋᑦᓱᒍ ᓄᓇᕕᒻᒥ ᐃᓗᓯᓕᕆᓂᕐᓄᑦ ᐊᒻᒪᓗ ᐃᓅᓯᓕᕆᓂᕐᓄᑦ ᑭᒡᒐᑐᕈᑎᓄᑦ ᑲᑎᒪᔩᑦ  

ᓄᓇᕕᒻᒥ ᓄᓇᓕᓕᒫᓂ ᐃᓗᓯᓕᕆᓂᕐᓄᑦ ᐊᒻᒪᓗ ᐃᓅᓯᓕᕆᓂᕐᓄᑦ ᑭᒡᒐᑐᕈᑎᓄᑦ ᑲᑎᒪᔩᑦ ᑭᓇᓕᒫᒃᑯᓄᑦ 
ᑎᒥᖁᑎᒋᔭᐅᕗᖅ ᓄᐃᑕᐅᓯᒪᑦᓱᓂ 1978-ᒥ ᐆᒪ ᐊᑖᒍᑦ ᔦᒥᔅ ᐯ ᐊᒻᒪᓗ ᑯᐯᑉ ᑕᕐᕋᖓᓄᑦ ᐊᖏᖃᑎᒌᒍᑎᒃ. 
ᑲᒪᒋᔭᓕᒃ ᑯᐯᑉ ᓄᓇᖁᑎᓕᒫᑲᓴᖓᓂᒃ ᓇᔪᕐᑕᓕᒻᒥᒃ ᑕᕐᕋᒥ 55 ᐃᑳᖓᔫᑉ ᖁᓛᓂ ᒪᓕᒐᖏᑦ ᒪᓕᑦᓱᒋᑦ 
ᐃᓗᓯᓕᕆᓂᕐᓄᑦ ᐊᒻᒪᓗ ᐃᓅᓯᓕᕆᓂᕐᓄᑦ ᑭᒡᒐᑐᕈᑏᑦ ᐃᓄᖏᓐᓂᒃ 14 ᓄᓇᓖᑦ. 

ᓄᓇᕕᒻᒥ ᐃᓗᓯᓕᕆᔨᒃᑯᑦ ᑲᑎᒪᔨᑦᑖᖃᒻᒥᖏᑦ, ᖁᓛᓃᓐᓂᓭᑦ: ᔪᐊᓇᓯ ᐊᓕᖁ, 
ᐊᑯᓕᕕᒻᒥ ᑭᒡᒐᑐᕐᑎ; ᓛᔨ ᕗᐊᑦ, ᐳᕐᑐᓂᕐᓴᓄᑦ ᐃᓚᐅᔪᖅ ᐅᖓᕙᒥ ᑐᓚᑦᑕᕕᒃ 

ᐋᓐᓂᐊᕕᒻᒥᒃ ᑭᒡᒐᑐᕐᑎ; ᐋᓂ ᑲ. ᓄᕙᓕᖕᖓ, ᐳᕕᕐᓂᑐᒥ ᑭᒡᒐᑐᕐᑎ; ᑯᓘᑦ ᑲᑦᐳᐊ, 
ᐅᖓᕙᒥ ᑐᓚᑦᑕᕕᒃ ᐋᓐᓂᐊᕕᒻᒥᒃ ᑭᒡᒐᑐᕐᑎ (ᑐᑭᒧᐊᑦᑎᓯᔨᐅᑉ ᑐᖓᓕᖓ); ᒫᑭ 
ᐊᕐᐹᖃᑦᑕᖅ, ᐊᐅᐸᓗᒻᒥ ᑭᒡᒐᑐᕐᑎ; ᕕᒃᑐᐊᔨᐊ ᑕᕐᕿᐊᐱᒃ, ᖁᐊᖅᑕᒥ ᑭᒡᒐᑐᕐᑎ 
(ᑐᑭᒧᐊᑦᑎᓯᔨ); ᑫᓯ ᒫᒃ, ᓴᓪᓗᓂ ᑭᒡᒐᑐᕐᑎ; ᒥᐊᔨ ᔪᐊᓇᓯ, ᑰᑦᔪᐊᒥ ᑭᒡᒐᑐᕐᑎ 
(ᐳᕐᑐᓂᕐᓴᓄᑦ ᐃᓚᐅᔪᖅ), ᔨᐊᓂᕙ ᒪᓂᒃ-ᕗᐊᑦᑭᓐᔅ, ᓄᓇᕕᒻᒥ ᐃᓗᓯᓕᕆᔨᒃᑯᓂ 
ᐳᕐᑐᓂᕐᓭᑦ ᑲᒪᔨᒻᒪᕆᖓ (ᑲᑎᒪᔩᑦ ᐊᓪᓚᑎᖓ) ᐊᑖᓃᓐᓂᓭᑦ: ᑌᕕᑦ ᐋᓇᓈᒃ, 
ᑲᖏᕐᓱᐊᓗᑦᔪᐊᒥ ᑭᒡᒐᑐᕐᑎ; ᒣᓇ ᑐᑲᓗᒃ, ᐅᒥᐅᔭᒥ ᑭᒡᒐᑐᕐᑎ; ᐲᑕ ᐃᓄᑉᐸᖅ, 
ᐃᓄᑦᔪᐊᒥ ᑭᒡᒐᑐᕐᑎ; ᐋᑕᒥ ᐊᓓᑯ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑭᒡᒐᑐᕐᑎᖓ; 

ᐲᑕ ᐃᔦᑦᑐᖅ, ᐃᕗᔨᕕᒻᒥ ᑭᒡᒐᑐᕐᑎ 

ᐱᕕᐅᔪᑦ: ᓄᓇᕕᒻᒥ ᐃᓗᓯᓕᕆᓂᕐᓄᑦ ᐊᒻᒪᓗ ᐃᓅᓯᓕᕆᓂᕐᓄᑦ ᑭᒡᒐᑐᕈᑎᓄᑦ ᑲᑎᒪᔩᑦ 
 
ᑐᑭᓯᒋᐊᓪᓚᕕᑦᓴᖅ: ᔨᐊᑦᓕ ᐯᓕᐊᕐ-ᔫᓯᕝ 
 ᑐᓴᐅᒪᐅᑎᓕᕆᓂᕐᓂᒃ ᑲᔪᓯᑎᑦᓯᔨ 
 media.nrbhss@ssss.gouv.qc.ca 


